
Hear, Isiagl; the\ Lord is

Cynnwys:-


Adrodd y Shema yn y bore a gyda’r nos
· Rhesymau pam mae dynion Iddewig (a rhai menywod Iddewig Rhyddfrydol) yn gwisgo’r Tallit. 

· Rhesymau dros wisgo’r Kippah

· Rhesymau pam na ddylai Duw gael ei ddarlunio mewn celfyddyd, ac ar brydiau ni ddefnyddir ei enw llawn (D-w)

Mae gweddi yn arfer pwysig iawn o fewn nifer o grefyddau. Gweddi ydi’r ffordd mae credinwyr yn uniongyrchol cysylltu â Duw, a gall ddigwydd yn unigol new mewn grŵp. 

O fewn Iddewiaeth, mae gweddi arbennig iawn sy’n cael ei hadrodd o leiaf bob bore a phob nos. Mae’r weddi arbennig yma’n datgan cred Iddewon mewn un Duw ac yn cadarnhau eu ffydd ynddo hefyd. Mewn gwasanaeth yn y Synagog bydd Iddewon yn adrodd y weddi yn ofalus gan ynganu pob gair yn glir a gorchuddio’u llygaid gyda’u llaw dde.

Rhennir y Shema mewn i dair rhan mewn gwahanol rannau o’r Torah. Ym mhob rhan mae gorchmynion arbennig y mae’n rhaid i’r Iddewon ufuddhau iddynt. 

Rhan 1: Deuteronomium 6:4-9
Yn rhan gyntaf y weddi mae Duw yn cyfarch Israel ac yn mynnu fod ei bobl yn ufuddhau iddo a’u holl galon. Y mae’r weddi yn un dorfol (group) lle mae’r gymuned Iddewig yn datgan eu cred yn Nuw sy’n ganolog i’r grefydd yn ogystal â’r dyletswyddau y maent i gadw a dylai Iddew adrodd dy weddi wrth sefyll ac yn wynebu Jerwsalem (Amidah). Mae’r Shema yn weddi foreol a hwyrol, nai llai yn y cartref neu yn y Synagog ac adroddir y weddi wrth i sgrôl y Torah gael ei thynnu o’r arch ( yn y Synagog) yn ystod y Saboth ac ar wyliau pwysig eraill. Adrodd y Shema ydi dyheuad bob Iddew ar wely angau, ond os nad yw’n bosib y byddai unrhyw un sy’n bresennol ei hadrodd gan helpu’r Iddew sy’n marw i ddatgan eu ffydd yn Nuw. 



Ysgrifennwch pa frawddegau sy’n gorchymyn Iddewon i wneud y canlynol:-
	Caru un Duw
	

	Defnyddio rhannau gwahanol o’r corff i garu Duw
	

	Cofio’r geiriau yn eu calon
	

	Pasio’r weddi ymlaen i’r genhedlaeth nesaf
	

	Meddwl am y weddi yn gyson
	

	Adrodd y weddi pob bore a phob nôs


	

	Gwisgo’r Teffilin fel arwydd allanol o’u cred yn Nuw
	

	Gosod Mezuzah ar fframiau y drysau yn eu eu tai  
	


Rhan 2: Deuteronomium (11:13-21)

Yma gwelwn orchmynion o sut i ufuddhau i Dduw a’r canlyniadau a ddaw os na fyddai’r gorchmynion hyn yn cael eu cyflawni. 

“Ac os byddwch yn gwrando o ddifrif ar fy ngorchmynion, yr wyf yn eu rhoi ichwi heddiw, i garu’r Arglwydd eich Duw a’i wasanaethu a’ch holl galon ac a’ch holl enaid, yna byddaf yn anfon glaw yn ei bryd ar gyfer eich tir yn yr hydref a’r gwanwyn, a byddwch yn medi eich ŷd, eich gwin newydd a’ch olew; rhof laswellt yn eich meysydd ar gyfer eich gwartheg, a chewch fwyta’ch gwala/ Gwyliwch rhag ichwi gael eich arwain bar gyfeiliorn, a gwasanaethu duwiau estron a’u haddoli. Os felly, bydd dicter yr ARGLWYDD yn llosgi yn eich erbyn; bydd yn cau y nefoedd, fel na cheir glaw, ac ni fydd y tir yn rhoi ei gynnyrch, ac yn fuan byddwch chwithau’n darfod o’r wlad dda y mae’r ARGLWYDD ar fin rhoi ichwi. Am hynny gosodwch y geiriau hyn yn eich calon ac yn eich enaid, a’u rhwymo’n arwydd ar eich llaw, ac yn rhactalau rhwng eich llygaid. Dysgwch hwy i’ch plant, a’u crybwyll wrth eistedd yn y tŷ ac wrth gerdded ar y ffordd , wrth fynd i orwedd ac wrth godi; ysgrifennwch hwy ar byst eich tai ac yn eich pyrth, er mwyn i’ch dyddiau chwi a’ch plant amlhau yn y tir y tyngodd yr Arglwydd I’ch hynafiaid y byddai’n ei roi iddynt, tra bo nefoedd uwchlaw y ddaear”
O fewn Iddewiaeth, mae cyfamod pwysig iawn rhwng Duw a’r bobl etholedig (y rhai sydd wedi eu dewis gan Dduw). Cyfamod ydi cytundeb arbennig ac mae’r weddi arbennig yma yn rhan ohono gan ei fod yn rhestru'r hyn y mae’n rhaid i Iddewon ei wneud ( y gorchmynion) yn ogystal â beth fyddai’r canlyniadau os na fyddent yn ufuddhau i’r gorchmynion hefyd. Yn yr ysgrythurau fe wnaeth Duw gyfamod (cytundeb) a'u harweinydd, Abraham, gan addo na fyddai byth yn anghofio amdanyn nhw. O'u hochr nhw roedd disgwyl i'r Iddewon gadw deddfau Duw ac fe roddodd ef y Torah (dysgeidiaeth) iddyn nhw er mwyn iddyn nhw fedru byw bywydau duwiol.


Rhan 3: Numeri 15:37- 41
“Dyma'r ARGLWYDD yn dweud wrth Moses: “Dywed wrth bobl Israel iddynt, dros eu cenedlaethau, wneud taselau ar odre eu gwisg, a chlymu ruban glas ar y tasel ym mhob congl. Pan fyddwch yn edrych ar y tasel, fe gofiwch gadw holl orchmynion yr ARGLWYDD, ac ni fyddwch yn puteinio trwy fynd ar ôl y pethau y mae eich calonnau a’ch llygaid yn chwantu amdanynt. Felly fe gofiwch gadw fy holl orchmynion, a byddwch yn sanctaidd i’ch Duw. Myfi yw’r ARGLWYDD eich Duw, a ddaeth a chwi allan o wald yr Aifft i fod yn Dduw i chwi; myfi yw’r ARGLWYDD eich Duw”  
Yma gwelwn orchymyn benodol ynglŷn â gwisg Iddewig i “wneud taselau ar odre eu gwisg, a chlymu ruban glas ar y tasel ym mhob congl. Pan fyddwch yn edrych ar y tasel, fe gofiwch gadw holl orchmynion yr ARGLWYDD. Mae’n arfer bwysig iawn o fewn Iddewiaeth i wisgo siôl weddi a elwir yn Tallit. Dyma luniau o rai gwahanol:-



Cwestiwn Arholiad
c) Esboniwch bwysigrwydd y Shema i Iddewon. 





[8]

 ………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………

Y siôl weddi yw’r dilledyn sy’n cael ei gysylltu fwyaf gyda gweddi o fewn Iddewiaeth. Fel arfer, y mae’r siôl, neu’r Tallit wedi ei wneud allan o wlân, cotwm neu sidan pur gyda stripiau glas llorweddol arni. Mae’r Tallit fel arfer yn sgwâr neu’n betrayal, ond mae’n rhaid iddi gael taselau ar y pedwar cornel. Yr enw ar y pedwar ydi’r tzitzit ac y maent yn cynrychioli’r cyfamod a’r gorchmynion y mae Duw wedi ei osod i’r Iddewon. Y mae Iddewon Uniongred yn gwisgo’r Tallit wrth weddïo yn foreol yn y cartref neu yn y Synagog. Gellir gwisgo’r Tallit unai ar yr ysgwyddau neu ar y pen. Byddai bechgyn dros 13 oed hefyd yn derbyn y cyfrifoldeb o wisgo’r Tallit. O fewn Iddewiaeth Rhyddfrydol, mae disgwyl i’r dynion hefyd wisgo’r Tallit, ond caiff y merched hefyd y dewis. Credai nifer fod gan ferched hefyd yr un cyfrifoldebau a dynion i gadw cyfamod a gorchmynion Duw, ac felly y dylent wisgo’r Tallit hefyd. 


Ystyr y gair ‘Kippah’ ydi ‘cromen’ a defnyddir y gair ar gyfer cap bach y mae Iddewon yn u gwisgo. Cyfeirir hefyd at y cap fel Yarmulke neu Koppel. Y mae’r gyfraith Iddewig yn gofyn i ddynion orchuddio eu pennau fel arwydd o barch tuag at Dduw wrth weddïo, astudio’r Torah, adrodd bendith neu wrth fynd mewn i Synagog. Er hyn, mae amheuaeth os ydyw’n orchymyn ai peidio. Mae’r Talmud yn nodi dylai Iddewon wisgo’r Kippah. Yn draddodiadol, mae dynion Iddewig yn gwisgo’r Tallit yn ddyddiol ac yn gyson fel arwydd o’u hymwybyddiaeth ac ymostyngiad i fodolaeth uwch, sef Duw. Mae’r Kippah yn arwahanu bodau dynol rhag Duw, ac yn ei osod efo mewn categori uwch na phawb arall. Mae’n anarferol gweld Iddew Uniongred sydd ddim yn gwisgo Kippah erbyn heddiw, a cheir amrywiaeth mewn Iddewon Rhyddfrydol sy’n penderfynu gwisgo un ai peidio. Ceir hefyd amrywiaeth o wahanol Kippah, o wahanol liwiau a chynlluniau. Gan wisgo’r Kippah, mae Iddew yn dangos ei hunaniaeth i’r byd ac yn cryfhau ei ffydd yn Nuw. 

Cwestiwn Arholiad
b) Disgrifiwch sut mae Iddewon yn danogs parch tuag Dduw drwy wisg. 

Un Duw yn unig sydd i Iddewon. Mae'n fod hollalluog sydd wedi creu'r byd ac wedi dewis yr Iddewon yn arbennig yn bobl iddo'i hun. Mae Iddewon yn credu na all Duw gad ei gynrychioli mewn unrhyw ffurf ac nid yw’n bosib i bobl roi ffurf ddaearol iddo. Mae Duw y tu hwnt i’n dychymyg. Yn yr ail lyfr yn y Torah, y mae Duw yn gorchymyn na chaiff Iddew wneud delw o Dduw;

'Na wna i ti ddelw gerfiedig ar ffurf dim sydd yn y nefoedd uchod nac yn y dwr dan y ddaear; nac ymgryma iddynt na'u gwasanaethu...' (Exodus 20:4-5)

Hyd heddiw, does dim lluniau o Dduw mewn Synagogau, ac yr unig addurn parhaol sydd i’w gweld ydi llythrennau’r wyddor Hebraeg.  

Arfer arall o ddangos parch tuag at Dduw ydi’r ffordd y mae Iddewon yn cyfeirio at Dduw fel ‘D-w’ mewn Hebraeg. Y rheswm pennaf tu ôl yr arfer traddodiadol yma ydi er mwyn dangos y mae ganddo Ef, fel y bod goruchaf yr hawl i dderbyn y parch uchaf posib. Rheswm arall dros y defnydd yma o’r gair ‘D-w’ ydi oherwydd bod dinistrio neu ddileu enw Duw yn cael ei wahardd ac felly drwy ei ysgrifennu fel hyn, mae’n cael ei ganiatáu heb amharchu Duw. Dychmygwch y byddai Iddew yn ysgrifennu dogfen ar gyfrifiadur sy’n cynnwys enw Duw ynddo, ond wedi ei hargraffu yn penderfynu ei daflu yn y bin. Gan ddefnyddio ‘D-w’ byddai hyn yn iawn, ond ni fyddai’n cael taflu'r ffordd gywir o ysgrifennu Duw; mae hyn wedi ei wahardd. Mae Iddewon yn dangos y parch mwyaf posib tuag at Dduw, felly drwy ddefnyddio’r term ‘D-w’ does dim perygl o’i amharchu. 

Arferion sy’n dangos credoau ynglyn â Duw


(Iddewiaeth)





Cysyniad Allweddol!





Gweddi: Y Shema





1.	Meddyliwch am resymau pam y mae credinwyr yn gweddïo.














2.	Meddyliwch am sut mae gweddïo yn helpu credinwyr. 














3.	Yn eich barn chi, ydi gweddïo yn arfer pwysig i gredinwyr crefyddol?




















Darganfyddwch weddi’r Shema gan edrych yn Deuteronomium 6:4-9 a’i hysgrifennu yn y bocs. 





BBC – THE SHEMA


Edrychwch ar y clip er mwyn gweld sut mae’r Shema yn cael ei hadrodd a’i ddilyn yn ddyddiol.





Yn ol ail ran y Shema, os na fyddai Iddew yn ufuddhau Duw, beth fyddai’r canlyniad?





Gwisg: Tallit 





Gwisg: Kippah





Duw (D-w)














